
Hoekom was die prys so duur? (14-08-2016) 
 

Wonder jy ook soms hoekom moes Yahshua aan die kruis sterf? Hoekom moes iemand 
doodgaan? Hoekom moes GOD mens word om hierdie saak te besleg? Was daar nie ‘n 
ander manier nie? 

Kom ons gaan deur die proses en kyk of ons kan sien hoekom was die prys so duur… 

 

Génesis 1:27  En God het die mens geskape na sy beeld; na die beeld van God het Hy hom geskape; man 
en vrou het Hy hulle geskape. 28  En God het hulle geseën, en God het vir hulle gesê: Wees vrugbaar en 
vermeerder en vul die aarde, onderwerp dit en heers oor die visse van die see en die voëls van die 
hemel en oor al die diere wat op die aarde kruip.  

Génesis 2:16  En die HERE God het aan die mens bevel gegee en gesê: Van al die bome van die tuin mag 
jy vry eet, 17  maar van die boom van die kennis van goed en kwaad, daarvan mag jy nie eet nie; want 
die dag as jy daarvan eet, sal jy sekerlik sterwe. 

Génesis 3:6  Toe sien die vrou dat die boom goed was om van te eet en dat hy ‘n lus was vir die oë, ja, 
‘n boom wat ‘n mens kan begeer om verstand te verkry; en sy neem van sy vrugte en eet en gee ook 
aan haar man by haar, en hy het geëet.  

Génesis 3:11  En Hy sê: Wie het jou te kenne gegee dat jy naak is? Het jy geëet van die boom waarvan Ek 
jou beveel het om nie te eet nie?  

Génesis 3:15  En Ek sal vyandskap stel tussen jou en die vrou, en tussen jou saad en haar saad. Hy sal 
jou die kop vermorsel, en jy sal hom in die hakskeen byt. 16  Aan die vrou het Hy gesê: Ek sal grootliks 
vermeerder jou moeite en jou swangerskap; met smart sal jy kinders baar; en na jou man sal jou 
begeerte wees, en hy sal oor jou heers. 17  En aan die mens het Hy gesê: Omdat jy geluister het na die 
stem van jou vrou en van die boom geëet het waarvan Ek jou beveel het om nie te eet nie—vervloek 
is die aarde om jou ontwil; met moeite sal jy daarvan eet al die dae van jou lewe. 18  Ook sal dit vir jou 
dorings en distels voortbring; en jy sal die plante van die veld eet. 19  In die sweet van jou aangesig sal 
jy brood eet totdat jy terugkeer na die aarde, want daaruit is jy geneem. Want stof is jy, en tot stof 
sal jy terugkeer.  

Judas 1:6  En die engele wat hul eie beginsel nie bewaar het nie, maar hul eie woning verlaat het 
(Génesis 6), het Hy vir die oordeel van die groot dag met ewige boeie onder die duisternis bewaar;  

Númeri 16:31  En toe hy al hierdie woorde klaar gespreek het, skeur die grond wat onder hulle 
was, 32  en die aarde het sy mond oopgemaak en hulle verslind saam met hul huisgesinne en al die 
mense wat aan Korag behoort het en al die goed. 33  So het hulle dan met alles wat hulle s’n was, 
lewendig na die doderyk afgedaal; en die aarde het hulle oordek, en hulle het omgekom uit die 
vergadering.  

 

 



Lukas 16:22  En toe die bedelaar sterf, is hy deur die engele weggedra na die boesem van 
Abraham. 23  En die ryk man het ook gesterwe en is begrawe. En toe hy in die doderyk sy oë ophef, 
terwyl hy in smarte was, sien hy Abraham van ver af en Lasarus aan sy boesem. 24  En hy roep en sê: 
Vader Abraham, wees my barmhartig en stuur Lasarus, dat hy die punt van sy vinger in water kan 
insteek en my tong verkoel; want ek ly smarte in hierdie vlam. 25  Maar Abraham antwoord: Kind, 
onthou dat jy jou goeie dinge in jou lewe ontvang het, en so ook Lasarus die slegte. En nou word hy 
getroos, maar jy ly smarte. 26  En by dit alles is daar tussen ons en julle ‘n groot kloof gevestig, sodat 
die wat hiervandaan wil oorgaan na julle, nie kan nie; en die wat dáár is, nie na ons kan oorkom nie.  

Jeremia 9:24  maar laat hy wat wil roem, hom hierop beroem dat hy verstaan en My ken, dat Ek die 
HERE is wat goedertierenheid, reg en geregtigheid op die aarde doen; want in dié dinge het Ek ‘n 
behae, spreek die HERE.  

Jesaja 45:19  Ek het in die geheim nie gespreek nie—op ‘n plek van die donker land; Ek het aan die 
geslag van Jakob nie gesê: Soek My tevergeefs nie. Ek is die HERE wat geregtigheid spreek, wat regte 
dinge verkondig.  

Jesaja 63:1  Wie is dit wat daar aankom uit Edom, met bloedrooi klere uit Bosra? Hy daar, pragtig in sy 
gewaad, wat agteroor buig in die volheid van sy krag? Dit is Ek wat in geregtigheid spreek, wat magtig 
is om te verlos.  

Jesaja 25:1  HERE, U is my God! U sal ek verhoog; u Naam sal ek loof; want U het wonders gedoen, 
raadsbesluite uit ver tye, waarheid en trou.  

Johannes 14:6  Jesus antwoord hom: Ek is die weg en die waarheid en die lewe; niemand kom na die 
Vader behalwe deur My nie.  

Johannes 18:37  Pilatus sê toe vir Hom: Is U dan tog ‘n koning? Jesus antwoord: U sê dat Ek ‘n koning 
is. Hiervoor is Ek gebore en hiervoor het Ek in die wêreld gekom, om vir die waarheid te getuig. Elkeen 
wat uit die waarheid is, luister na my stem. 38  Pilatus sê vir Hom: Wat is waarheid? En toe hy dit gesê 
het, gaan hy weer uit na die Jode en sê vir hulle: Ek vind geen skuld in Hom nie.  

Johannes 8:44  Julle het die duiwel as vader, en die begeertes van julle vader wil julle doen. Hy was ‘n 
mensemoordenaar van die begin af en staan nie in die waarheid nie, omdat daar in hom geen 
waarheid is nie. Wanneer hy leuentaal praat, praat hy uit sy eie, omdat hy ‘n leuenaar is en die vader 
daarvan. 45  Maar omdat Ek die waarheid spreek, glo julle My nie. 46  Wie van julle oortuig My van 
sonde? En as Ek die waarheid spreek, waarom glo julle My nie?  

Hoséa 13:14  Uit die mag van die doderyk sal Ek hulle loskoop, Ek sal hulle verlos van die dood. Dood, 
waar is jou pestilensies? Doderyk, waar is jou verderf? Berou bly vir my oë verborge.  

Johannes 3:16  Want so lief het God die wêreld gehad, dat Hy sy eniggebore Seun gegee het, sodat 
elkeen wat in Hom glo, nie verlore mag gaan nie, maar die ewige lewe kan hê. 17  Want God het sy 
Seun in die wêreld gestuur nie om die wêreld te veroordeel nie, maar dat die wêreld deur Hom gered 
kan word.  

Johannes 19:16  Toe het hy Hom dan aan hulle oorgegee om gekruisig te word. En hulle het Jesus 
geneem en Hom weggelei. 17  En Hy het sy kruis gedra en uitgegaan na die sogenaamde 
Hoofskedelplek, in Hebreeus Gólgota, 18  waar hulle Hom gekruisig het en saam met Hom twee ander, 
een aan elke kant, en Jesus in die middel.  

 



Johannes 19:28  Hierna, omdat Hy geweet het dat alles al volbring was—sodat die Skrif vervul sou 
word—het Jesus gesê: Ek het dors!  

Johannes 19:30  En toe Jesus die asyn geneem het, sê Hy: Dit is volbring! En Hy het sy hoof gebuig en 
die gees gegee.  

Filippense 2:6  Hy, wat in die gestalte van God was, het dit geen roof geag om aan God gelyk te wees 
nie, 7  maar het Homself ontledig deur die gestalte van ‘n dienskneg aan te neem en aan die mense 
gelyk geword; 8  en in gedaante gevind as ‘n mens, het Hy Homself verneder deur gehoorsaam te 
word tot die dood toe, ja, die dood van die kruis.  

Efésiërs 4:8  Daarom sê Hy: Toe Hy opgevaar het in die hoogte, het Hy die gevangenes gevange 
geneem en gawes aan die mense gegee. 9  Maar dít: Hy het opgevaar—wat beteken dit anders as dat 
Hy ook eers neergedaal het in die onderste dele van die aarde? 10  Hy wat neergedaal het, is dieselfde 
as Hy wat opgevaar het bokant al die hemele, sodat Hy alles tot volheid kan bring.  

Romeine 6:3  Of weet julle nie dat ons almal wat in Christus Jesus gedoop is, in sy dood gedoop is 
nie? 4  Ons is dus saam met Hom begrawe deur die doop in die dood, sodat net soos Christus uit die 
dode opgewek is deur die heerlikheid van die Vader, ons ook so in ‘n nuwe lewe kan wandel. 5  Want 
as ons met Hom saamgegroei het deur die gelykvormigheid aan sy dood, sal ons dit tog ook wees 
deur dié aan sy opstanding; 6  aangesien ons dit weet dat ons oue mens saam gekruisig is, sodat die 
liggaam van die sonde tot niet gemaak sou word en ons nie meer die sonde sou dien nie. 7  Want hy 
wat gesterf het, is geregverdig van die sonde. 8  As ons dan saam met Christus gesterf het, glo ons 
dat ons ook saam met Hom sal lewe, 9  omdat ons weet dat Christus, nadat Hy opgewek is uit die 
dode, nie meer sterf nie. Die dood heers oor Hom nie meer nie. 10  Want die dood wat Hy gesterf het, 
het Hy vir die sonde eens en vir altyd gesterwe; maar die lewe wat Hy leef, leef Hy vir God. 11  So moet 
julle ook reken dat julle wel vir die sonde dood is, maar lewend is vir God in Christus Jesus, onse Here.  

Romeine 8:18  Want ek reken dat die lyding van die teenwoordige tyd nie opweeg teen die heerlikheid 
wat aan ons geopenbaar sal word nie. 9  Want die skepping wag met reikhalsende verlange op die 
openbaarmaking van die kinders van God.  

Romeine 8:21  in die hoop dat ook die skepping self vrygemaak sal word van die slawerny van die 
verganklikheid tot die vryheid van die heerlikheid van die kinders van God. 22  Want ons weet dat die 
hele skepping tesame sug en tesame in barensnood is tot nou toe. 23  En nie alleen dit nie, maar ons 
self ook wat die eerstelinge van die Gees het, ons sug ook in onsself in afwagting van die aanneming 
tot kinders, naamlik die verlossing van ons liggaam.  

Efésiërs 1:7  In Hom het ons die verlossing deur sy bloed, die vergifnis van die misdade na die rykdom 
van sy genade, 8  wat Hy oorvloedig aan ons bewys het in alle wysheid en verstand, 9  deurdat Hy aan 
ons die verborgenheid van sy wil bekend gemaak het na sy welbehae wat Hy in Homself voorgeneem 
het,  

Efésiërs 1:13  in wie julle ook, nadat julle die woord van die waarheid, die evangelie van julle redding, 
gehoor het, in wie julle, nadat julle ook geglo het, verseël is met die Heilige Gees van die 
belofte, 14  wat die onderpand is van ons erfdeel om sy eiendom te verlos tot lof van sy heerlikheid.  

 

 

 



1 Korinthiërs 15:42  So is ook die opstanding van die dode: daar word gesaai in verganklikheid, daar 
word opgewek in onverganklikheid; 43  daar word gesaai in oneer, daar word opgewek in heerlikheid; 
daar word gesaai in swakheid, daar word opgewek in krag. 44  ‘n Natuurlike liggaam word gesaai, ‘n 
geestelike liggaam word opgewek. Daar is ‘n natuurlike liggaam, en daar is ‘n geestelike 
liggaam. 45  So is daar ook geskrywe: Die eerste mens, Adam, het ‘n lewende siel geword; die laaste 
Adam ‘n lewendmakende Gees. 46  Die geestelike ewenwel is nie eerste nie, maar die natuurlike; 
daarna die geestelike. 47  Die eerste mens was uit die aarde aards, die tweede mens is die Here uit die 
hemel. 48  Soos die aardse mens was, so is ook die aardse mense; en soos die hemelse mens is, so is 
ook die hemelse mense. 49  En soos ons die beeld van die aardse gedra het, so sal ons ook die beeld 
van die hemelse dra. 50  Maar dit verklaar ek, broeders, dat vlees en bloed die koninkryk van God nie 
kan beërwe nie; ook beërwe die verganklikheid nie die onverganklikheid nie.  

1 Korinthiërs 6:19  Of weet julle nie dat julle liggaam ‘n tempel is van die Heilige Gees wat in julle is, wat 
julle van God het, en dat julle nie aan julself behoort nie? 20  Want julle is duur gekoop. Verheerlik God 
dan in julle liggaam en in julle gees wat aan God behoort.  

 

DAAR STAAN ÓÓK GESKRYWE 

